
Arkitekturan Irakaskuntza Berrikuntzari
buruzko Jardunaldiak (JIDA), 2013an abian
jarriak, arkitekturaren irakaskuntzak dituen
erronka espezifikoei erantzuteko sortu

ziren, eta irakaskuntzaren rola esparru
akademikoaren barruan aldarrikatzera datoz.
Ernest L. Boyerrek (1990) proposatutako
Scholarship of Teaching kontzeptuan oinarrituta,
JIDA jardunaldiek azpimarratzen dute
irakaskuntza ez dela soilik ezagutzaren
transmisioa, baizik eta goi-mailako hezkuntzan
jakintza pedagogikoa sortzen laguntzen

duen jarduera akademiko legitimoa.
Hasieratik, jardunaldi hauek, metodologia
aktibo eta diziplinartekoak bultzatu dituzte,
arkitekturaren irakaskuntza antropologiarekin,
zinemarekin eta arte bisualekin erlazionatuz,
eta esperientzien trukean oinarritutako

sare kolaboratiboak sustatuz. 201éan, JIDA
jardunaldiek izaera ibiltaria hartu zuten,
nazioartean zein estatuan euren eragina
handituz, eta ikuspegi anitzekin aberastuz
edizio bakoitza hartu duten ikastegi eta
hezkuntza testuinguruetara egokituta.

Eredu horrek JIDAren inpaktua sendotu du,
arkitektura irakaskuntzaren berrikuntzan
erreferentziazko gune bihurtuz.

JIDA'26

Arkitekturan Irakaskuntza Berrikuntzari
buruzko Jardunaldiek (JIDA) 2026an
hamalaugarren edizioa ospatuko dute,
arkitekturaren irakaskuntzan etxebizitzari
buruzko gogoeta erdigunean jarrita;

hau da, diziplinako arlo konplexuen,
iraunkorren eta formakuntzaren ikuspuntutik
garrantzitsuenetako batean. Etxebizitzak,
bere tipologia izaeraz harago, pribilegiozko
eremu pedagogikoa eskaintzen du, proiektu
ikaskuntzak, alderdi teknikoak, historikoak
eta sozialak artikulatzeko; eta, era berean,
espazio bizigarrien kudeaketari, erabilerari
eta eraldaketari lotutako gaiak lantzeko
aukera ematen du. Etxebizitzaren bidez,
ikasleak gaur egungo bizitzeko moduekin
lotutako arazo errealen aurrean jartzen dira
—irisgarritasuna, kudeaketa, egokitzapen
funtzionala, jasangarritasuna edo bizimodu
berrietara moldaketa—, eta horrek egoitzen
proiektua ikaskuntza prozesu osoaren
funtsezko abiapuntu bihurtzen du.

Unibertsitateek administrazio publikoekin,
elkarteekin eta kolektiboekin etxebizitza
publikoaren inguruko prestakuntza sustatzeko,
ikertzeko eta diziplinarteko eztabaidaguneak
sortzeko duten ohiko lankidetzaz gain,
etxebizitzak rol nagusia jokatu du historikoki
arkitekturaren irakaskuntzan. Laborategi

proiektual gisa zein diziplinaren sintesi espazio
gisa funtzionatu izan du. Bere bilakaera
tipologikoak gizarte, ekonomia eta kultura
eraldaketak aztertzeko aukera ematen du,

aldi berean aurrerapen tekniko, eraikuntzazko
eta arautzaileak txertatuz. Irakasjardunean,
etxebizitzarekin lan egiteak aukera zabaltzen du
errepikapen, aldaketa eta agregazio prozesuak
ikertzeko, baita aurrefabrikazio, modulazio

eta industrializazio sistemak aztertzeko ere,
proiektua, teknika eta eraikuntza zuzenean
lotuz. Era berean, proposatutako gaia oinarrizko
euskarri da egungo etxebizitzen kudeaketaz,
eskuhartze eta birgaitze estrategiez, energia
eraginkortasunaren hobekuntzaz eta etxebizitza
kolektiboen egokitzapen funtzionalaz
hausnartzeko, bereziki XX. mendearen bigarren
erdian eraikitako poligonoetan.

Ikuspegi pedagogikotik, etxebizitza aberasgarria
da, halaber, tradizionalki egoitzaguneen
proiektuarekin lotu izan ez diren eremuetan.
Marrazketa, irudikapena eta analisi grafikoaren
irakasgaietan, etxebizitza euskarri egokia da
bizitzearen inguruko kartografiak garatzeko,
jarduera domestikoen erregistroa egiteko,
ergonomiaren azterketa burutzeko eta
eguneroko erabileren irudikapena lantzeko,
gorputza, denbora eta eguneroko bizitza
proiektuaren oinarrizko aldagai gisa integratuz.
Hurbilketa horiek espazio domestikoaren
ulermena ahalbidetzen dute, eta marrazketaren
eta irudikapenaren papera indartzen dute
ezagutzaren tresna gisa, bizitzearen dinamika
ikusezinak agerian jartzeko eta antolamendu
espazialaren, zaintzen eta egunerokotasunaren
inguruko irakurketa kritikoak artikulatzeko gai
diren heinean.

Bestalde, azken hamarkadetan, etxebizitzak
bere eremu pedagogikoa zabaldu du eskuhartze
berrietarako arazo eta eszenatoki berrien bidez.
Egoitzaguneak ez diren tipologien birgaitzeak
—espazio industrialak, zaharkitutako
azpiegiturak edo eraikin produktiboak, besteak
beste— erronka didaktikoak planteatzen ditu
berrerabilpenarekin, ber-programazioarekin
eta espazio moldaketarekin lotuta. Horri
gehitzen zaizkio gaur egungo ereduen
hedapena: etxebizitza progresiboa, kodiseinua,
diseinu partehartzailea, eta espazio komun

eta harreman espazioen garrantzi gero

eta handiagoa. Pandemiaren esperientzia
berriak —bizitzea eta lan egitea espazio

berean gainjartzea, malgutasun espazialaren
beharra eta tarteko eta kanpoko espazioen
garrantzia agerian jarri zituena— etxebizitzaren
zentralitatea are gehiago indartu zuen,
etxebizitza gaur egungo eta etorkizuneko
bizitzaren inguruan modu kritikoan pentsatzeko
eremu pedagogiko giltzarri bihurtuz.

Horregatik guztiagatik, etxebizitza ez da

soilik proiektu edo diseinu arkitektonikoko
irakasgaiei dagokien lan eremua. Aitzitik, bere
konplexutasunak analisi objektu paregabe
bihurtzen du, arkitekturaren teoria eta

kritika, historia, errepresentazioa, kudeaketa,
ekonomia, hirigintza edo teknologia bezalako
esparruetan. Etxebizitzaren irakaskuntzak
aukera ematen du egiturazko gaiak lantzeko,
hala nola ahultasuna, eskuragarritasuna,
bizitzeko eskubidearen inguruko gatazka
sozial eta territorialak, eta, era berean, bere
produkzioa eta eraldaketa baldintzatzen duten
esparru normatibo, ekonomiko eta politikoak
aztertzeko. Zentzu honetan, etxebizitzarekin lan
egiten duten pedagogiek derrigor jotzen dute
diziplina-arteko ikuspegiak hartzera, begirada
desberdinak integratzeko eta arkitekturaren
ikaskuntza gizarte testuinguru konplexu eta
gatazkatsu batean kokatzeko gai direnak.

Horrenbestez, etxebizitzak aukera eta

erronka ugari planteatzen ditu arkitektura
irakaskuntzan. JIDA'26n aztertu nahi dugu nola
funtziona dezakeen etxebizitzak ikaskuntza
proiektual, tekniko eta kulturalen ardatz
artikulatzaile gisa kurrikulu osoan zehar.
Hausnarketari bide emango dioten galdera
batzuk hauek dira:

* Nola jardun dezake etxebizitzak
ikaskuntzaren pizgarri gisa arkitektura
formazioaren maila, arlo eta irakasgai
ezberdinetan, proiektuetatik hasi eta
irudikapenera, teknologiara, historiara edo
hirigintzara arte?

e Zein estrategia didaktikok ahalbidetzen dute
proiektua, teknika, eraikuntza, kudeaketa
eta historia integratzea, etxebizitza berriekin
zein existitzen diren etxebizitzekin lan
eginez?

* Nola landu pedagogikoki gaur egungo
bizitzarekin lotutako gaiak —generoa,
zaintzak, partaidetza, bizitza kolektiboa
edo erabilera domestikoaren kudeaketa—
egoitzaguneen proiektutik abiatuta?

e Zeinrol jokatzen dute aurrefabrikazioak,
modulazioak, birgaitzeak eta energia
eraginkortasunaren hobekuntzak gaur
egungo etxebizitza irakaskuntzan eta
ikasleen prestakuntza teknikoan?

¢ Nola ebaluatu etxebizitzan oinarritutako
esperientzia didaktikoetatik eratorritako
ikaskuntzak, gaitasun proiektualak,
teknikoak, kritikoak eta sozialak barne?

Eztabaidak egituratzeko eta ikuspegi
desberdinetatik partehartzea sustatzeko,
honako ardatz tematikoak proposatzen dira:



1. Etxebizitza zeharkako ardatz pedagogiko gisa
Etxebizitza euskarri gisara erabiltzen
duten esperientzia didaktikoak, ikaskuntza
proiektualak, teknikoak, historikoak,
teorikoak, kritikoak, ekonomikoak
edo kudeaketari lotutako ikaskuntzak
artikulatzeko, irakasgai eta maila
ezberdinetan; etxebizitzaren proiektua
kurrikuluko tresna integratzaileetako bat
dela ulertuta.

2. Egoitzaguneen proiektu, teknologia,
eraikuntza eta birgaitzea
Eraikuntza sistemetan, aurrefabrikazioan,
modulazioan, egituretan, materialtasunean,
industrializazioan eta dagoen etxebizitza-
parkean esku hartzeko estrategietan
oinarritutako metodologia didaktikoak;
eremu normatibo, ekonomiko eta
kudeaketakoak barne, baita hobekuntza
energetikoa eta egokitzapen funtzionala ere.

3. Etxebizitza, hiria, lurraldea eta paisaia
Etxebizitzaren eta forma urbanoaren
arteko harremana aztertzen duten
ikuspegi didaktikoak, eta bere bilakaera
testuinguru geografiko, klimatiko, kultural
edo historikoaren arabera; historia,
teoria urbanoaren eta lurzoruaren eta
etxebizitzaren ekonomiaren ikuspegi
kritikoak txertatuz.

4. Bizitzea, generoa, zaintzak eta eguneroko
bizitza
Etxebizitza genero ikuspegitik eta zaintzen
ikuspegitik aztertzen duten praktika
eta ikerketa didaktikoak; antolaketa
domestiko ez hierarkizatua, espazio
bizigarrien erabilera eta kudeaketaren
analisia, ahultasun eta desberdintasun
erresidentzialak, eta etxebizitzako pieza
espezifikoen azterketa ikaskuntzaren
pizgarri gisa.

5. Eredu alternatiboak, berrerabilpena eta
prozesu partehartzaileak
Etxebizitza progresiboarekin,
kodiseinuarekin, diseinu
partehartzailearekin, espazio komunekin,
etxebizitza kooperatibekin, bizitzeko
modu kolektiboekin eta erabilera ez
erresidentzialeko tipologien etxebizitza
bihurketarekin lotutako esperientziak, euren
dimentsio soziala, ekonomikoa, politikoa
eta legala kontuan hartuta, eta tresna
pedagogiko gisa duten balioa azpimarratuz.

JIDA'26ra gonbidatzen ditugu irakasleak,
ikertzaileak, profesionalak eta ikasleak,
arkitekturaren irakaskuntzan eta haren
gertuko diziplinetan etxebizitzaren inguruko
esperientzia didaktikoak, hezkuntza-ikerketa
eta gogoeta kritikoz partekatzeko. Burututako
edo garapen fasean dauden esperientziak
aurkezten dituzten ekarpenak onartuko

dira. Inplementatutako esperientzien

kasuan, ikaskuntzan izan duten inpaktua
neurtzeko adierazleen txertaketa baloratuko
da, hala nola ikasleei egindako inkestak,
emaitza akademikoak edo ebaluazio metodo
osagarriak. Diziplinarteko ekarpenak sustatzen
dira, etxebizitzak nola lagundu dezakeen
irakaskuntza kritikoago, integratuago eta
sozialki konprometituago batean aztertzen
dutenak.

MISCELANEA: gai libreko bidalketak

JIDA jardunaldien izaera plural irekia
mantentzeko eta, era berean, urteko ardatz
tematikoarekin zuzenean lotzen ez diren baina
interes bereziko ikerketa eta esperientzia
didaktikoei lekua egiteko, JIDA'26k Misceldnea
atala txertatzen du. Atal honek gai libreko
ekarpenak hartzen ditu, kongresuaren esparru
orokorra osatzen duten ezagutzaren arlo,
metodologia, ikuspegi pedagogiko edo tradizio
didaktikoekin lotuta.

Atal honetan sartzen diren proposamenek
arkitekturaren eta gertuko diziplina
irakaskuntza berrikuntzan eta irakaskuntza

ikaskuntza prozesuen analisi kritikoan jarri
beharko dute arreta. Edizioaren koherentzia
orokorra mantentzeko, jardunaldietan
aurreikusitako sei blokeetatik bakarra
gordeko da ekarpen horiek aurkezteko.
Ondorioz, JIDA'26ren gai nagusia —etxebizitza
arkitekturaren irakaskuntzan— zuzenean
lantzen duten komunikazioak lehentasunez
hartuko dira eta toki zabalagoa izango dute.

BLOKE TEMATIKOAK

Komunikazio guztiek 5 gakohitz propio
hautatu behar dituzte, eta 3 eta 5 arteko
kontzeptu aukeratu behar dituzte hausnarketa
arloekin, ezagutzaren arloekin, teknika
didaktikoekin edo tradizio irakaskuntzekin
lotuta. Xehetasunak plataformako txantiloian
zehaztuta daude:

https://revistes.upc.edu/index.php/JIDA/about/
submissions#authorGuidelines)

HAUSNARKETA OROKORREKO ARLOAK

Jardunaldiek bost hausnarketa arlo handi
jasotzen dituzte, etorkizuneko arkitektoen
formakuntzaren inguruan eta argazkigintza,
zinema, soziologia edo artea bezalako diziplina
kideekin duten harremanean:

Arkitekturaren rolaren aldakortasuna:
Arkitektoen rola aldatu egiten da mendeetan
zehar gizarte, kultura, ekonomia eta
teknologia aldaketen eraginez, eta horrek
beren lanbidearen izaera bera eraldatzen

du. Era berean, etorkizuneko arkitektoen
formakuntza ere aldaketa horien paraleloan
eboluzionatzen da, ingurune fisikoaren eta
ingurumenaren eraketaren aldean duten rol
anitzera egokituz. Gaur egungo joeren artean
nabarmentzen dira lanbidearen espezializazioa
eta sarean egindako lan kooperatibo eta
partehartzailearen gorakada, diziplina
ezberdinetako profesionalekin elkarlanean eta
tradiziozko bulego ingurunetik harago.

Irakaskuntza erroak eta tradizioak: XXI.
mendearen erdian, beharrezkoa da galdetzea
zein izan diren artearen eta sormenaren
ikaskuntzaren aurrekariak, oro har, eta
arkitekturaren eta teknologiarenak, bereziki.
Hezkuntza berrikuntzako ikerketak arreta

jarri behar du, halaber, mundu osoko
hezkuntza zentro eta eskoletako irakaskuntza
praktika historiko eta garaikideen erregistro
eguneratua sortzean. Helburua da gaur egungo
irakaskuntza birpentsatzeko oinarri sendo bat
eraikitzea. Aurrekari horiek metodologia edo
teoria pedagogikoak izan daitezke, baina baita
proiektu arkitektonikoak ere (haurtzaindegiak,
eskolak, unibertsitateak...) bere konfigurazio
espazialaren bidez irakaskuntza eta ikaskuntza
bide jakin batzuk indartu dituztenak.

Pedagogia: Arkitekturaren eta bere diziplinen
esparruko pedagogiak bilakaera esanguratsua
izan du, maisuikasle dinamikan oinarritutako
irakaskuntza inplizituaren eredutik

harago hedatuz. Donald Schonen praktika
erreflexiboaren teoriak abiapuntu hartuta,
aitortzen da arkitektura tailerrak funtsezkoak
direla, baina irakaskuntza aberastu egiten
dela beste formatu batzuen bidez ere, hala
nola klase magistralen edo lanpraktiken
bidez. Hezkuntza-ingurune askotariko horiek
irakaslearen rola aniztasunez janzten dute,
gidari, aditu edo aholkulari gisa jardunez
testuinguru ezberdinetan. Era berean, ikasleak
ikaskuntza sakonago eta kritikoagoa garatzera
bultzatzen dira, ez bakarrik tailerrean, baizik
eta teoriaren eta ikasgelatik kanpoko aplikazio
praktikoaren bidez ere. Ikuspegi integral honek
galdera giltzarri batzuk planteatzen ditu: nola
osa daitezke elkarrekin metodo pedagogiko
ezberdinak formakuntza arkitektoniko oso

eta holistikoa eskaintzeko? Nola txertatzen
dira praktika erreflexiboak formatu

horietan guztietan, arkitekturan ikaskuntza
maximizatzeko?

Hezkuntza ikerketak: Atal honetan sartzen
dira arkitektura heziketan ikerketa eta
ebaluazioa modu integratuan aztertzen
dituzten lanak, ikuspegi enpiriko, kualitatibo
eta kuantitatiboetan arreta jarrita. Helburua da
kurrikulu ibilbideak, irakaskuntza-ikaskuntza
teknikak eta irakasleen prestakuntza
optimizatzea, arkitekturaren hezkuntza
kalitatea hobetzeko. Lehentasuna emango
zaie hezkuntza-ikerketako oinarri, metodo
eta etikaren inguruko gogoetari, baita
estrategia eta tresna didaktiko berritzaileen
garapena sustatzen duten ekarpenak ere.
Lanek ikaskuntza prozesuak nahiz ikasleen
gogobetetasuna hobetzea izan behar dute
xede, ikasleen desertzioa murrizteko taktikak
barne. Azken batean, goimailako hezkuntzan
pedagogiaren bilakaeraren inguruko
eztabaida sustatzen duten ekarpenak bilatzen
dira, arkitektoen formakuntza etengabeko
hobekuntza eta aurrerapenera bideratuta.

Ikaskuntzarako espazioak (fisikoak eta
birtualak): Atal honek aztertzen du nola
eragiten duten ingurune fisikoek eta digitalek
irakaskuntza-ikaskuntza prozesuetan. Hori
dela eta, espazio fisikoen —ikastegiak,
ikasgelak, patioak, kanpoko eremuak—
berrikuntzan eta diseinuan jartzen du arreta,
baita plataforma digitalen eta lineako tresnen
erabileran ere, arkitekturaren irakaskuntza
optimizatzeko. Ikasleen eta irakasleen

arteko interakzioa, lankidetza eta sormena
hobetzen duten ingurune horien rola aztertzen
duten ikerketak aurkeztea sustatzen da.

Era berean, ikaskuntza mistoko inguruneen
eraginkortasuna eta ikasleen errendimenduan
duten eragina neurtzen duten lanak baloratuko
dira. Azken batean, esperientzia hezitzailea
aberastu eta gaur egungo eskaeretara
egokitzen diren ingurune berritzaileak
proposatzea da xedea.

Hausnarketa arlo hauek ez dira bereizita
ulertzen. Arkitekturaren eta diziplina afinen
didaktikari buruzko ikerketa zabalago baten
ikuspegiak dira, eta arlo horietan eskumenak
dituzten erakundeen rola kontuan hartzen
dute. Arlo bakoitzean lau helburu proposatzen
dira:

a. Orain arte egindako ikerketen mapaketa

b. Europako eta mundu mailako egungo
egoeraren mapaketa

c. Eskolen benetako testuinguruari buruzko
gogoeta

d. Etorkizunean egin beharko litzatekeenari eta
egin litekeenari buruzko prospekzioa

EZAGUTZA-ARLOAK

Arkitekturako ikasketek oso zabala den
gaitasun eta atribuzio profesional sorta

barne hartzen dute, profil oso askotarikoekin
eta erantzukizun zibil handiarekin. Horren
ondorioz, arkitekturaren arloko prestakuntza
diziplina tekniko, artistiko eta humanistikoetan
oinarritzen da. Diziplina horiek ikuspegi
ezberdinetatik modu diziplinartekoan irakasten
diren ezagutzak, eta haien izaera zeharkakoa,
funtsezkoak dira inguru fisikoa proiektatzeko
eta eraikitzeko: lurraldea eta paisaia, espazio
urbanoak, eraikinak eta erabiltzaileekin
harreman zuzena duten altzarien eta bestelako
elementuen diseinua barne.

Gure inguruko herrialde guztietan hiru

arlo nagusi bereiz daitezke, eta horiek
arkitektoaren kultura komuna osatzen dutela
esan daiteke: proiektua (eraikuntzakoa eta
hirigintzakoa), eraikuntzaren teknologia,

eta teoria eta historia. Hiru arlo handi

horiek zehatzago honela bereiz ditzakegu:
Arkitekturako Proiektuak, Hirigintza eta



Lurralde Antolamendua, Paisajismoa,
Teknologia (eraikuntza, egiturak eta
instalazioak), Irudigintza arkitektonikoa
(marrazketa eta adierazpen arkitektonikoa),
Teoria (konposizioa eta historia), Higiezinen
kudeaketa, Matematika eta Fisika. Diziplina
kideetako gaiak ere sar daitezke, hala nola
Antropologia, Diseinua, Argazkilaritza, Zinea,
Antzerkia, Dantza, Moda, Soziologia, Filosofia,
Arkeologia, eta abar.

TEKNIKA DIDAKTIKOAK

Metodologia aktiboak (MA): ikasleen eta
irakasleen rolak birformulatzen diren
egoera batean oinarritzen dira. lkasleek
prozesuaren ardura nagusia hartzen dute,
eta irakasleak aholkularitza- eta laguntza-
rola betetzen du. Paradigma hau —XIX.
mendean Eskola Berriarekin hasten dena—
funtsezkoa da ikasleek diziplina anitzeko
gaitasunak eta talde-lanerako trebetasunak
gara ditzaten; horrek eragin handia du haien
ikaskuntzan eta pentsamendu kritikoaren
garapenean. Metodologia honek beste tresna
pedagogiko batzuk barneratzen ditu, hala nola
konstrukzionismoa edo ikaskuntza malgua,
Arkitektura Tailerraren ezaugarri direnak.

Arazoetan oinarritutako ikaskuntza (MA-

A0l / MA-ABP): iraupen ertain edo laburreko
arazo praktikoak lantzen dira, ikerketa

eta konponbide kolaboratiboak sustatuz.
Irakasleen gidaritzapean, ikasleek ikaskuntza-
beharrak identifikatzen dituzte, hipotesiak
sortzen dituzte, eta taldean eskuratutako
ezagutzak aplikatu eta hausnartzen dituzte.

Proiektuetan oinarritutako ikaskuntza (MA-
AOPr / MA-ABPr): ikaskuntza praktikoa eta
induktiboa da, erronka errealen edo simulazio
profesionalen inguruan, iraupen ertain edo
luzearekin. Ezagutzak proiektuen zailtasun
edo beharren arabera txertatzen dira.
Modalitate berezi bat da produktu-garapeneko
proiektua (PGP / PDP), zeinetan taldeek
prototipo bat diseinatzen eta gauzatzen duten.

Ikaskuntza-Zerbitzua (1Z / ApS): metodologia
aktiboaren kasu berezi bat da. Teknika
didaktiko honek bi kontzeptu konplexu lotzen
ditu: ekintza komunitario eta kooperatiboa
—"zerbitzua"— eta egindako ekintzatik
ikasteko ahalegina (egiten ikastea),
ikasitakoa ezagutzarekin lotuz, hau da,
"ikaskuntza". Teknikak ikasturteko edukiak
sendotzeko balio dezake eta ikasleen
hainbat gaitasun garatzeko aukera ematen
du, ardura zibikoarekin batera, design/build
prozesuak, hirigintza parte-hartzailea edo
aktibismo politikoa bezalako dinamikekin
lotuz. Era berean jokatzen dute ikaskuntza
kolaboratiboko edo erronketan oinarritutako
ikaskuntzako prozedurek.

Erronketan oinarritutako ikaskuntza (EOI /
ABr): metodologia honek ikaskuntza benetako
erronken inguruan antolatzen du. lkasleen
taldeek kanpoko erakundeekin elkarlanean
jarduten dute lurralde-arloko arazoak
aztertzeko, gizarte-inpaktua duten konponbide
praktikoak esploratu eta ebaluatuz. Prozesuak
beharrak identifikatzea barne hartzen

du —adierazle, erabiltzaile eta adituen
laguntzarekin—, irtenbide berritzaileak
garatzea eta kontzeptu-probarako prototipoak
sortzea. Taldeak diziplina anitzekoak dira,

eta irakasleak laguntzaile gisa jarduten du,
metodologian duen esperientzia eskainiz eta
erronka proposatzen duen erakundearekin
lotura gisa arituz.

IKT tresnak (HT / TIC): komunikazio-
mekanismo berriek eta teknologia berriek
irakaskuntza-testuinguruan informaziorako
eta komunikaziorako teknika berrituak
txertatzea eskatzen dute. Teknika horiek
ikasleen ohiko hizkuntza eta erabilerarekin bat
etorri behar dute, eta eraginkorrak izan behar
dute beren prestakuntzan eta ezagutzaren

eskuraketan. Norabide berean sartzen dira
ikaskuntza alderantzikatua [flipped), hibridoa
eta lineakoa.

lkaskuntzaren autorregulazioaren
metodologiak (IAM / MAA): ikasleen gogoeta
eta pentsamendu kritikoa sustatzen dituzten
tresna pedagogikoak dira. Tresna hauek beste
ikuspegi batzuekiko tolerantzia eta enpatia
bultzatu beharko lukete, eta ikasleen beharrak
identifikatzeko metodologiak garatzea
ahalbidetu. Ikasleen arteko ko-ebaluazioaren
metodologia berriek eta errubrika
espezifikoetan oinarritutako autoebaluazioek
ikaskuntzarako mekanismo eraginkorrak
sortzen dituzte, eta ezagutza sakonaren
garapena indartzen dute.

Irakaskuntza mistoa eta klase
alderantzikatua (IM-KA / BT-FC): jarduera
presentzialak eta internet bidezkoak uztartzen
ditu, teknologia baliatuz ikaskuntza hobetzeko.
Horretan sartzen dira klaseak grabatzea
ikasleek geroago ikusi ahal izateko, bideoak
sortzea, klase asinkronoak egitea eta
nazioarteko hizlariekin jardunaldiak antolatzea
bideokonferentziaren bidez. Adibide bat “klase
alderantzikatua” da: eduki teorikoaren zati

bat formatu digitalean eskaintzen da (bideoak,
irakurgaiak...), ikasleek klasearen aurretik
landu dezaten. Ondoren, ikasgelan, ezagutzak
sendotzen dira dinamiken eta kasu praktikoen
bidez, irakaskuntza tradizionalaren eredua
irauliz (non teoria klasean ematen zen eta
ariketak etxean egiten ziren).

Ludifikazioa (L): ikaskuntza-inguruneetan
jokoaren elementuak erabiltzen ditu, ikasleen
arreta erakartzeko, motibazioa handitzeko eta
parte-hartzea sustatzeko, eta horrela arazoen
ebazpena hobetzeko. Estrategien artean daude
erronka eskuragarriak, misioak, narrazioak,
talde-lana, feedback-a, sari-sistemak eta
aurrerapen-barrak, besteak beste. Jarduera
zehatzetan edo irakasgai oso batean aplikatu
daiteke.

Ikaskuntza kooperatiboa (IK / AC): ikasleak
lan-talde txikitan antolatzean oinarritzen
diren hainbat prozedura biltzen ditu, zeregin
komunetan jarduteko. Irakasleak jarduerak
diseinatzen ditu ikaskuntza-ingurune egituratu
eta antolatua sortzeko, eta parte-hartze
aktiboa eskatzen duena. lkasleek elkarlanean
jarduten dute zeregin akademiko komunak
ebazteko eta elkarrekin ikasteko. Metodo
honek taldean bakarka baino hobeto ebazten
diren zereginak sustatzen ditu, talde txikien
lana, giro kolaboratiboa, mendekotasun
positiboa eta norbanakoaren erantzukizuna
indartuz. Tekniken artean daude think-pair-
share, piramide-metodoa edo Jigsaw (puzzle-
metodoal.

Kasuen azterketa (KA / EC): metodologia
honetan irakasleak ikasgelan ikasleen
etorkizun profesionalarekin lotutako
benetako kasu adierazgarri bat aurkezten
du, eta ikasleek euren kabuz ebatzi behar
dute. Oro har, ikasleak talde txikietan aritzen
dira, irakaslearen gidaritzapean. Egoera
zehatz batetik abiatuta, lanbidearen ikuspegi
orokorragoak lantzen dira. Metodologia

hau tradizionalki medikuntza, zuzenbide

eta enpresa fakultateetan erabili izan da,
baina gero eta gehiago zabaltzen ari da
unibertsitateko beste esparru batzuetan.
Arazoetan oinarritutako ikaskuntzatik
bereizten da kasuak gidatuagoak eta
egituratuagoak direlako, eta espero diren
konponbideak irekiagoak ez direlako. Metodo
moldakorra da, talde tamaina desberdinetan
eta iraupen aldakorreko kasuekin aplikatu
daitekeena.

Klase magistrala (KM): edukiak ahoz azaltzen
dira. Formatu hau irakasleak ezagutzaren
transmisioa modu zuzen eta egituratuan
egitean oinarritzen da. Klase magistralak

gai espezifikoak aurkezteko edo horietan
sakontzeko erabiltzen dira sarri, eta ikasleari

landutako gaiaren ikuspegi orokor eta xehea
eskaintzen diote. Orokorrak dira oinarrizko
edo espezializatutako ezagutzak ikasle-
talde handiei ematen zaizkien testuinguru
akademikoetan.

Aula birtuala (AB): espazio birtual honek
“irakaskuntza-espaziora” edozein lekutatik
eta edozein unetan sartzeko aukera ematen
du. Bertan talde handietako dinamikak,
mintegi-saioak edo banakako saioak egin
daitezke. Aula birtuala ikaskuntza jarraitzeko
eta ezagutza zabaltzeko espazio kolektibo
gisa ulertzen da. Halaber, irakaskuntza
presentzialik gabea modu sinkronikoan egin
daiteke —zuzeneko aula birtualen bidez—, edo
modu asinkronoan, edozein unetan kontsultatu
daitezkeen material eta baliabideen bitartez;
edo bi ereduak uztartuz.

IRAKASKUNTZA-TRADIZIOAK

Arkitektura Tailerra —atelier moduan edo
ofizioetako tailer moduan— ikasketen jarduera
formatiboa nagusia da, klase magistralak,
mintegiak edo tutoretzak bezalako jarduerekin
batera. Praktika horiek guztiek azpimarra
ezberdinak izan ditzakete, eta azken
hamarkadetan bereziki espezializatuz joan
dira. Jarraian, irakaskuntza-esperientzia
hauek ikasgelan eta kanpoan sailkatzeko balio
duten tradizio ezberdinak deskribatzen dira.
Sarritan, ikastaro-programen idiosinkrasia
horiek konbinatzen ditu, norabide bakarreko
orientazioarekin edo hori gabe.

Diziplina kritikoa: arkitektura tailerretan
ohikoena den estrategia hezitzailea dela
esan daiteke. Ezagutza diziplinarra landu
eta indartzen du programa eta kokaleku
zehatzetan oinarritutako enkarguen bidez,
erronketan eta proiektuetan oinarritutako
ikaskuntza sustatuz.

Pedagogia esperimentala: diseinu oinarrizko
ikastaroen tradizioa da, Bauhaus bezalako
eskola enblematikoetan garatua. Praktika
horiek abstrakzio geometrikoan, formen
hizkuntzaren lanketan, diziplinartekotasunean
eta metodologia aktiboetan oinarritzen dira.

Hirigintza parte-hartzailea: XX. mendeko
hirurogeiko hamarkadako iraultza sozial
eta unibertsitarioarekin sortua. Hiri-
proiektuetako tailerrak lotzen ditu benetako
erabiltzaileekin eta espazio publikoaren
kudeatzaileekin: auzo-elkarteak, distrituak,
udalak, etab.

Aktibismo politikoa: hirurogeiko
kontrakultura mugimenduekin lotuta dago,
eta oso konektatuta dago hirigintzako tailer
parte-hartzaileekin. Arkitektura-praktika
jarduera politiko bihurtzen du, eta ekintza ez-
programatua tresna didaktiko bilakatzen du.

Design/build: proiektu eta teknologiako
ariketen izaera simulakroa gainditu nahi
du, ariketak benetan eraikiz, askotan eskala
1:1ean, modu kooperatiboan eta testuinguru
sozial edo ekonomiko jakin bateko benetako
behar bati erantzunez.

Fabrikazio digitala: tresna digitalak txertatzen
ditu eskala txikiko edo tamaina errealeko
maketak fabrikatzeko arkitektura-tailerren
barruan. Helburua da teknologia garaikidea
ohiko eraikuntza-prozesu materialetan
integratzea.

Giza-arkitektura: Kontzientzia soziala eta
ikaskuntza-zerbitzua ikaskuntza bultzatzeko
estimulu gisa erabiltzen dira. Praktika hauek
sarritan lotuta egoten dira design/build
metodologiekin eta desabantaila-egoeran
dauden zenbait tokitan egiten diren ekintza
zehatzekin.

Ingurumen-teknologia: Iraunkortasunerako
hezkuntza irakaskuntzaren maila
guztietan txertatzen du, bereziki ingurune



fisikoa erabakitzen duten profesionalen
prestakuntzaren azken etapetan.

Teoria eta analisia: Ezagutzaren transmisioan
jartzen du arreta, klase magistralen, azalpen-
klaseen eta mintegien bidez. Historia edo
Eraikuntza bezalako ikasgai baten oinarri
nagusia izan daitezke, edo arkitektura tailer
baten osagarri kritiko bihur daitezke.

Konfinatutako irakaskuntza: lkaskuntza
urrutiko moduetan oinarritzen da, erdi-
presentzial edo ez-presentzial (online learning
edo e-learning) dinamikekin; MOOCak (Massive
Open Online Courses), bideo-tutorialak,
webinar-ak, IKT baliabide eta kanalak,
irakaskuntza-laguntzarako plataforma
digitalak, aula birtualak, eta abar erabiliz.
Irakaskuntza sinkronoa edo asinkronoa izan
daiteke.

JIDA’26 PROGRAMAREN ESKEMA

1.EGUNA 2026ko AZAROAren 19a

Goiza

08:30 - 09:00h
Harrera | Akreditazioa

18:30 - 20:00h
KOMUNIKAZIO BLOKEA -1V-

5 KOMUNIKAZIO
10 minutu bakoitza - 15 diapositiba/bideoa
Gidatutako eztabaida

09:00 - 09:30h
UPV/EHUren aurkezpena | Antolaketa
Batzordea

09:30 - 11:00h

KOMUNIKAZIO BLOKEA -I-

5 KOMUNIKAZIO

10 minutu bakoitza - 15 diapositiba/bideoa
Gidatutako eztabaida

11:00 - 11:30h Atsedenaldia -kafea-

EGUTEGIA

2026ko OTSAILAREN 16a
Jardunaldien abiaraztea

2026ko MAIATZAREN 11
Komunikazio-proposamenak bidaltzeko
azken eguna

2026ko EKAINAREN 22a
Proposamenen onarpenaren jakinarazpena

2026ko UZTAILAREN 13a
Egileen matrikula murriztua egiteko azken eguna

2026ko IRAILAREN 14a
Komunikazio osoak entregatzeko eguna

2026ko IRAILAREN 17a
Egileen izen-ematea egiteko azken eguna

2026ko URRIAREN 16a
Ahozko aurkezpen hautaketa jakinaraztea

2026ko URRIAREN 26a
Entzuleen izen-ematea egiteko azken eguna

2026ko AZAROAREN 19-20a
JIDA'26 Jardunaldien ospakizuna

* Egileen izen-emate murriztua: 170 €
* Egileen izen-emate arrunta: 210 €

* |kasle-egileen izen-ematea (Gradu eta
Master Habilitantea): 60 €

* Entzuleen izen-ematea (ziurtagiria,
kongresu-zorroa eta bazkariak barne): 110 €

* Harrera-unibertsitateko irakasle-egileak:
170 € (murriztua)

Oharra: Espainiatik kanpo egindako
ordainketetan 5 € gehitu behar dira kudeaketa
bankarioagatik.

[Izen-emateak egile bakoitzari gehienez bi
komunikazio aurkezteko eskubidea ematen
dio.]

[Komunikazio bakoitzeko gehienez 4 egile egon
daitezke; eta aukeratuak izanez gero, guztiek
egileen modalitatean izena eman beharko
dute.]

Izen-ematea egiteko webgunea: https://
revistes.upc.edu/index.php/JIDA/

registrationFee

EGOITZA

Arkitektura Goi Eskola Teknikoa

Universidad del Pais Vasco / Euskal Herriko
Unibertsitatea

ORati plaza, 2, 20018 Donostia / San Sebastian,
Gipuzkoa
https://www.ehu.eus/es/web/arkitektura-
eskola

11:30 - 13:00h

KOMUNIKAZIO BLOKEA -II-

5 KOMUNIKAZIO

10 minutu bakoitza - 15 diapositiba/bideoa
Gidatutako eztabaida

13:00 - 14:30h
HARRERA-UNIBERTSITATEAREN
JARDUERA ZUZENDUA

14:30 - 16:00h
BAZKARI BATERATUA (izen-ematean sartuta)

Arratsaldea
16:30 - 18:00h
KOMUNIKAZI0 BLOKEA -Ill-

5 KOMUNIKAZIO
10 minutu bakoitza - 15 diapositiba/bideoa
Gidatutako eztabaida

18:00 - 18:30h  Descanso -café-

20:00 - 22:00h Cena conjunta

2.EGUNA 2026ko AZAROAren 20a

Goiza

09:00 - 09:30h
Harrera | Akreditazioa

09:30 - 11:00h

KOMUNIKAZIO BLOKEA -V-

5 KOMUNIKAZIO

10 minutu bakoitza - 15 diapositiba/bideoa
Gidatutako eztabaida

11:00 - 11:30h Atsedenaldia -kafea-

11:30 - 13:00h

KOMUNIKAZIO BLOKEA -VI-

5 KOMUNIKAZIO

10 minutu bakoitza - 15 diapositiba/bideoa
Gidatutako eztabaida

13:00 - 13:30h
AMAIERA EKITALDIA - Antolaketa Batzor-
dearen eskutik

13:30 - 15:30h
AMAIERA BAZKARIA
(izen-ematean sartuta)

Arratsaldea
16:30 - 18:00h Bisita kulturala

ANTOLAKETA ETA BIDALKETAK

Jardunaldiak 0JS plataforma baten bidez
kudeatzen dira (http://revistes.upc.edu/ojs/
index.php/JIDA). Proposamenak eta azken
komunikazioak bidali ahal izateko, aldez
aurretik erregistratzea beharrezkoa da.
Batzorde Zientifikoak plataformaren bidez
berrikusiko ditu bidalketak, berdinen arteko
eta itsu-itsuan egindako ebaluazioaren bidez.
Egileentzako jarraibideak zorrotz betetzen
dituzten bidalketak soilik hartuko dira kontuan.

Fitxategia “comunicaciones” atalean erantsi
behar da, eta emandako txantiloiaren arabera
osatu beharko da, datu pertsonalik gabe,
anonimotasuna bermatzeko. Saihestu egin
behar da parte hartzen duen irakaslegoaren
izena, irakaskuntza esperientziarekin
lotutako webguneen estekak edo
irakaskuntza-unitateei buruzko aipamen
esplizituak. Prozedura berdina izango da, bai
proposatutako komunikazioetarako, bai azken
komunikazioetarako ere; azken hauek, gainera,
egileen datuak jasotzen dituen bertsio bat
ere izango dute, irakaskuntza-esperientziari
buruzko erreferentzia zuzen eta zehatzak
ager daitezkeelarik. Bertsio anonimoa
ebaluatzaileei bidaliko zaie, eta egileen datuak
dituen bertsioa aktetan argitaratuko da.
Komunikazioak gaztelaniaz, euskaraz,
ingelesez edo katalanez bidali daitezke.

Hala ere, jardunaldietako hizkuntza nagusia
gaztelania izango da.

KOMUNIKAZI0-PROPOSAMENAK

Proposamenak txantiloiaren arabera bidaltzen
dira (https://revistes.upc.edu/index.php/JIDA/
about/submissions), eta lehen ebaluazio bat
pasatzen dute. Proposamenak onartzeak

esan nahi du testu osoak akta digitaletan
sartuko direla, ISBN, elSSN (2462-571X),

Gordailu Legala, DOI eta handle-rekin. Lehen
ebaluazioaren ondoren, plataforma bidez
bidali beharko dira txantiloiaren araberako
komunikazio osoak, adierazitako datetan.

KOMUNIKAZI0 0SOAK

Batzorde Zientifikoak komunikazio osoak
ebaluatuko ditu, eta balorazio onena dutenak
ahoz aurkeztuko dira jardunaldietan.
Komunikazio osoak bigarren berrikuspen-
txandara igaro eta ahoz aurkezteko aukera
izan dezan, ezinbestekoa da ekarpeneko egile
guztiek aldez aurretik izen-ematea eginda
izatea. Ahozko aurkezpenek jardunaldien
programa ofizialean ezarriko diren ordena eta
formatuak zorrotz bete beharko dituzte.

INDEXAZIOA ETA DIFUSIOA

Aktak Conference Proceedings Citation
Index (Web of Science) datu-basean
indexatuta daude. Era berean, jardunaldiek
ondorengo zabalkunde-bide bat eskaintzen
dute, aurkeztutako ekarpenen eragin-
esparrua handitzeko asmoz. JIDA
[Arkitektura, Irakaskuntza eta Berrikuntza
Testuak] bilduma da, formatu digitalean eta
inprimatuan argitaratzen dena, RU Books-

ek (http://distribucion.recolectoresurbanos.
com/etigueta-producto/innovacion/) eta
IDP-UPCK (https://upcommons.upc.edu/
handle/2117/97028) batera argitaratua.

Ahoz aurkeztuko diren komunikazioen artean,
Batzorde Zientifikoak hobekien baloratutakoek
izango dute ondorengo argitalpen honetan
parte hartzeko aukera, haien edukia eta
jardunaldietako zuzendaritzaren irizpidea
kontuan hartuta. Argitalpenak bere edukien
eguneratzea dakar, jardunaldietan sortutako
eztabaidetan eta bildumaren zuzendaritza
editorialak egindako gomendioetan oinarrituta.




JIDA'26
BATZORDE ANTOLATZAILEA

ZUZENDARITZA ETAEDIZIOA

Berta Bardi-Mila (UPC)
Arkitekto dk., Arkitektura Proiektuen
Saila, ETSAB-UPC

Daniel Garcia-Escudero (UPC)
Arkitekto dk., Arkitektura Proiektuen
Departamentua, ETSAB-UPC

ANTOLAKETA

Ezekiel Collantes Gabella (EHU)
Arkitekto dk., Proiektu
Arkitektonikoak, ETSA/AGET UPV/EHU

Ifiigo Lizundia Uranga (EHU)
Arkitekto dk., Arkitektura
Eraikuntzak, ETSA/AGET UPV/EHU

Joan Moreno Sanz (UPC)
Arkitekto dk., Hirigintza, Lurralde eta
Paisaia Saila, ETSAB-UPC

Olatz Ocerin Ibafiez (EHU)
Filosofiako dk., arkitektoa, Eraikuntza
Arkitektonikoak, ETSA/AGET UPV/
EHU

Itziar Rodriguez Oyarbide (EHU)
Arkitekto dk., Eraikuntza
Arkitektonikoak, ETSA/AGET UPV/
EHU

Gabriel Ruiz Mdgica (EHU)
Arkitekto dk., Arkitektura
Eraikuntzak, ETSA/AGET UPV/EHU

Juan Sadaba (EHU)

Arkitekto dk., Proiektu
Arkitektonikoak, ETSA/AGET UPV/
EHU

Judit Taberna Torres (UPC)
Arkitektoa, Arkitektura
Ordezkaritzako Departamentua,
ETSAB-UPC

Koldo Telleria Andueza (UPC)
Arkitekto dk. Hirigintza eta Lurralde
Antolamendua, ETSA/AGET UPV/EHU

KOORDINAZIOA

Alba Arboix Alié (UB)
Arkitekto dk., Arte Bisualen eta
Diseinuaren Saila, UB

Beste edizio batzuk: https://
revistes.upc.edu/index.php/JIDA/

organisingCommitte
BATZORDE ZIENTIFIKOA

Francisco Javier Abarca Alvarez
Arkitekto dk., Hirigintza eta Lurralde
Antolamendua, ETSAG-UGR

Luisa Alarcon Gonzalez
Arkitekto dk., Arkitektura Proiektuak,
ETSA-US

Maria Isabel Alba Dorado
Arkitekto dk., Arte eta Arkitektura,
eAM’-UMA

Lara Alcaina Pozo
Arkitektoa, Arkitektura Proiektuak,
EAR-URV

Atxu Amann Alcocer
Arkitekto dk., Irudigintza
arkitektonikoa, ETSAM-UPM

Serafina Amoroso
Arkitekto dk., Arkitektura Proiektuak,
EIF-URJC

Raimundo Bambd Naya
Arkitekto dk., Hirigintza eta Lurralde
Antolamendua, EINA-UNIZAR

Macarena Paz Barrientos Diaz
Arkitekto dk., Universidad Técnica
Federico Santa Maria, Txile

Alvaro Bernabeu-Bautista
Arkitekto dk., Eraikuntza eta
Hirigintza, EPS-UA

